
 

 

 

 

 

Minggu, 17 Maret 2024 

Ogen: 2 Timotius 2:13 
  

 

Dibata Tetap Setia 



 

etia setialah… setialah sampai mati. Seperti Tuhan Yesus, 

setialah sampai mati. Enda syair lagu si megati iendeken 

tupung kita sekolah minggu denga. Nai tupung kita 

ngndekensa la terukuri kai maksudna, genduari kenca kita 

enggo dewasa, enggo banci siukuri maka Jesus e setia, seh 

mate IA setia. Kesetian Jesus e teridah i bas keputusenNa 

ngikutken kai si ikataken Bapa man baNa.  

Guna engkelengi doni enda, arus lit si jadi korban, sabap doni 

enda enggo kerina meluat. Manusia kerina enggo erdosa. Lanai 

terpekenana bana apai ka engkelengi doni enda. Si e tangkas 

man Dibata. Erkiteken si e, Dibata jine si muat keputusen lako 

mpekena doni enda mulihi, gelah banci jadi ingan manusia ras 

kerina tinepaNa nggeluh i je alu mejuah-juah. Si banci 

empekenasa e me kap manusia si la pernah erdosa. Sabap si 

erdosa bana pe labo terpekenasa. Darami pe belang-belang 

doni enda la lit manusia si la erdosa seakatan Tuhan Jesus 

ngenca. IA anak Dibata si tonggal si la pernah erdosa. Erkiteken 

si e Jesus me si isuruh Dibata mpekena doni enda alu nebusi 

kerina dosa manusia. Carana alu mate i kayu persilang, 

ipersembahken jadi korban man kerina isi doni enda. La IA nilah  

arah keputusen BapaNa, amin Jesus arus mate. Em kesetianNa 

nandangi BapaNa. 

Payo, setia e arus lit pengorbanen.  Apai ka i bas ngikutken 

Tuhan Jesus. Nggit kita mpersilahang sura-suranta lako 

ndalanken persuruhen Tuhan e. Banci saja la bagi ukurta, tapi 

gelah seh sura-suraNa, si simbak sura-suranta. Entabeh denga 

matata tunduh erpagi-pagi e, tapi gelah lit perjumpanta ras 

Jesus e, si simbak me sura-sura dagingnta. Ercakap kita ras IA.

S 

 Setia e biak Dibata si ipenusurna man banta 



 

 


